Nafarroako Parlamentuko Mahaiak, 2016ko irailaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Iruñeko “Andrés Muñoz Garde” eta Tuterako “Torre Monreal” Hezkuntza Bereziko ikastetxe publikoetako zaintzaile/ikasle ratioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 5ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro parlamentu-taldeari atxikita dagoen eta Nafarroako Gorteetako kide den Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

Egia al da zaintzaile/ikasle ratioan desberdintasunak daudela Iruñeko Hezkuntza Bereziko Andrés Muñoz Ikastetxe Publikoaren eta Tuterako Hezkuntza Bereziko Torre Monreal Ikastetxe Publikoaren artean 2015-2016 ikasturtean? Baiezkoan, zein dira arrazoiak?

Egia al da eskola-aldietan Andrés Muñozek zaintzaile bat duela 3,9 ikasleko eta Torre Monrealek zaintzaile bat duela 5,55 ikasleko, eta jantoki-aldietan Andrés Muñozek zaintzaile bat duela 2 ikasleko eta Torre Monrealek, berriz, zaintzaile bat 4 ikasleko? Baiezkoan, zein dira arrazoiak?

Departamentuak uste al du bi ikastetxe horietako 2016-2017 ikasturteko plantillak prestatzeko erabili diren irizpideak aukera-berdintasunaren araberakoak izan direla?

Corellan, 2016ko uztailaren 18an

Foru parlamentaria: Alberto Catalán Higueras

